
Forord

A implementere forskingsbasert kunnskap i praksis er krevjande. Det same er
4 praktisere og vidareutvikle leiarskap i klasserommet. I forskingsprosjektet
Classroom Interaction for Enhanced Student Learning (CIESL) har malet vore a
sja neerare pé korleis leerarar implementerer forskingsbasert kunnskap om klas-
seleiing i sin klasseromspraksis. Vidare har malet vore a utforske kva faktorar i
skulen som organisasjon som kan hemme eller fremje at laerarar implementerer
forskingsbasert kunnskap i praksis. Prosjektet har vore eit samarbeid mellom
Universitetet i Sorest-Norge og Universitetet i Stavanger (UiS) og har vore leia
av Leeringsmiljesenteret ved UiS.

Denne boka samanfattar og dreftar kunnskap utvikla i prosjektet. No ved
prosjektslutt veit vi meir enn vi gjorde da vi starta om mekanismar og faktorar
som er viktige for at leerarar kan arbeide med a vidareutvikle praksis i klasserom-
met. Dette er kunnskap vi kan dele med forskarar, studentar og praktikarar. Dei
som har gjort det mogleg 4 skaffe fram denne kunnskapen, er laerarar, elevar og
rektorar som har delt sine erfaringar med oss. Dei har late oss observere under-
visninga, og dei har formidla sine erfaringar fra klasserom og utviklingsarbeid pa
skulen. Meir enn 450 laerarar og 3600 elevar ved 22 skular har delteke i prosjektet.
Vi rettar ei stor takk til alle deltakarane. Prosjektet hadde ikkje vore mogleg utan
dei. Vi er i tillegg takksame for stotta fra Forskingsradet. Denne finansierings-
stotta har vore avgjerande for at vi har kunne gjennomfore prosjektet.

Katinka Lenne Christiansen i Cappelen Damm Akademisk fortener og ei stor
takk for invitasjonen til & skrive boka, og for stette og sterkt engasjement under-
vegs i skrivearbeidet. Sist, men ikkje minst fortener bidragsytarane ei stor takk.
Forsking av heg kvalitet krev samarbeid mellom mange aktgrar med stor eksper-
tise. Takk til alle som har medverka til at vi no kan bidra med ny kunnskap til det
viktige og kontinuerlege arbeidet som gar fore seg i klasserom over heile landet.

Porsgrunn og Stavanger, april 2020,
Randi M. Selvik og Sigrun K. Ertesvag






KAPITTEL 1

Leiarskap og interaksjonar

i klasserommet
Eit innleiande kapittel

Randi M. Sglvik og Sigrun K. Ertesvag

Innleiing

Dei seinare ara har det vore auka internasjonal uro over at kunnskap fra for-
sking i liten grad blir gjort om til praksis i klasserommet. Ei av &rsakene kan
vere at forskarar i for liten grad har medverka til & omsetje forskingsresultat til
praktisk handling. Denne boka tek utgangspunkt i ny kunnskap som er utvikla
gjennom forskingsprosjektet Classroom Interaction for Enhanced Student
Learning (CIESL). Prosjektet er leia av Leeringsmiljosenteret og finansiert av
Forskingsradet (NFR). Hovudmalet med CIESL-studien har vore & utvikle
ny kunnskap om korleis leerarar i praksis bruker forskingsbasert kunnskap
om klasseromsinteraksjonar, og undersekje kva faktorar i skulen som orga-
nisasjon som kan paverke laerarane sine foresetnader for 4 ta i bruk denne
kunnskapen. Saleis legg denne boka vekt pa bade kunnskap om klasseroms-
interaksjonar og kunnskap om skulen som organisasjon, og ho tek sikte pa a
omsetje forsking til praksis pa ein heilskapleg mate. Det overordna malet er
a styrkje leeraren sitt leiarskap i klasserommet og stotte elevane si sosiale og
faglege leering.

Vi vender oss til ei brei lesargruppe i denne boka, men forst og fremst rettar
vi oss mot forskarar og masterstudentar innan relevante fagomrade, til demes
grunnskuleleerarutdanning, pedagogikk og skuleleiing. Boka vil og vere rele-

vant for vidareutdanning innan desse fagomréada og for tilsette i pedagogisk-
psykologisk teneste og leerarar. Gjennom dei ulike kapitla i boka vil forskarar
som har delteke i CIESL-studien samanstille teori om og forsking pa undervis-
ningskvalitet, klasseromsinteraksjon og profesjonell utvikling. Dei set funn fra
studien i samanheng med teori og tidlegare forsking pé feltet, og dette dannar
igjen grunnlag for droftingar av praksisuteving i klasserommet, vidareutvikling
av praksis og vidare forsking.

Boka er delt inn i to hovudtema. Forste del av boka handlar om korleis
leerar—elev-interaksjonar pa ulike matar fremjar motivasjon, sosial leering og
fagleg leering hos elevane. Forfattarane presenterer eit teoretisk rammeverk
for a forsta leerarens sitt leiarskap i klassen sett i lys av klasseromsinter-
aksjonar, og dei illustrerer og dreftar korleis ein kan operasjonalisere det
teoretiske rammeverket i undervisning pa ein mate som fremjar leering hos
elevane. Den andre delen av boka framhevar korleis ein i skulen som orga-
nisasjon kan stette leerarane sitt arbeid med & utvikle god klasseromsprak-
sis. Som leerar inngar ein i ulike individuelle og kollektive prosessar pé ein
skule. Leerarar bidreg pa ulike matar til & utvikle skulen som organisasjon,
samstundes som organisasjonen verkar inn pa leeraren sin praksis i klasse-
rommet. Den andre delen inneheld med andre ord kunnskap som bade kan
gjere leerarar betre rusta til a bidra i profesjonsfellesskapet pa skulen, og gi
laerarar betre innsikt i korleis organisasjonen kan bidra til eigen profesjonell
utvikling.

Dette innleiande kapittelet har som mal a binde saman og presentere eit
felles vitskapleg og teoretisk grunnlag for kapitla i boka. Vi gjer greie for og
droeftar klasseleiing forstétt i eit relasjonelt perspektiv, interaksjonar som grunn-
lag for relasjonsutvikling, og samanhengar mellom klasseromsinteraksjon og
undervisningskvalitet. P4 slutten av kapittelet gir vi ein kort presentasjon av dei
resterande bokkapitla. Vi startar med a fortelje om CIESL-studien.

CIESL - ein studie av klasseleiing i teori og praksis

Malet med CIESL-studien har vore & forsta meir om korleis laerarar vidareutvi-
klar og tek i bruk kunnskap om leerar—elev-relasjonar i klasserommet, og korleis
desse relasjonane fremjar leering og utvikling hos elevane. Vidare har det vore
eit mal & utvikle ny kunnskap om faktorar i skulen som kan fremje eller hemme
laerarane si utvikling.

CIESL-studien er ein Mixed Methods-studie (MM). Laerarar og elevar ved 14
skular i tre fylke som deltok i den nasjonale satsinga Ungdomstrinn i utvikling
(UiU) og hadde klasseleiing som eit av sine utviklingsomrade, blei inviterte
til & delta i studien. Desse skulane blei definerte som ei intervensjonsgruppe.
I tillegg deltok laerarar og elevar fra atte skular i ei samanlikningsgruppe. Stu-
dien var ikkje randomisert, men representerte eit tilgjengeleg utval av bade
store og sma skular, skular i byar og pé landet og skular i ulike delar av landet.
Totalt deltok meir enn 450 leerarar og 3600 elevar i studien. Alle leerarane og
elevane ved desse skulane blei inviterte til & delta i ei sporjeskjemaunderseking.
Svarprosenten var 81 prosent for elevar og 69 prosent for leerarar ved forste
datainnsamlingspunkt. Dette er i trdid med det som er vanleg i liknande studiar.
Som for dei fleste studiar der ein samlar inn data i fleire omgangar, var det
her frifall undervegs i studien. Ved tredje og siste datainnsamlingspunkt var
svarprosenten for leerarar 52 prosent. Leerarar som hadde slutta ved dei aktuelle
skulane eller var i permisjon, var ei medverkande érsak til denne nedgangen. I
delstudiar der ein har nytta ulike delar av utvalet, har vi oppgitt svarprosenten
for det aktuelle utvalet.

I tillegg utgjorde fire til ni leerarar fré kvar intervensjonsskule grunnlaget for
ein kasusstudie. Totalt 81 leerarar og ein klasse dei underviste, blei observerte fire
gonger ilopet av det forste skulearet skulane deltok i UiU. Desse observasjonane
blei skara med observasjonsprotokollen Classroom Assessment Scoring System
Secondary (CLASS-S) (Pianta, Hamre & Mintz, 2012). I tillegg blei eit utval av
observasjonane analysert kvalitativt. Leerarane i kasusstudiegruppa deltok ogsa
i digitale leeringsloggar og i fokusgruppeintervju.

Resultata i CIESL-studien byggjer sdleis pa ei rekkje datakjelder, bade
kvantitative og kvalitative. Datainnsamlinga omfatta ogsé fleire ulike tema-
tiske omrade. Figur 1.1 gir ei oversikt over omrada som er granska i studien,
og kva datakjelder som er nytta for & undersekje dei ulike tematiske omrada.
Klasseromsinteraksjonar er det tematiske hovudomradet for studien, og dei
utgjer saleis midtpunktet i figuren. Ellipsane i lyseblatt illustrerer omrade knytte
til prosessar i klasserommet der bade interaksjonen mellom leerarar og elevar
og det sosiale og faglege leeringsutbytet til elevane er granska neerare. Ellipsane
i gront illustrerer omrade knytte til skulen som organisasjon, og dei omhandlar
leiing, kollektiv orientering, kollektiv meistringstru og leerarane si leering og
utvikling. I tillegg er bakgrunnsinformasjon om skulen, laerarane og elevane
granska (ellipsen i oransje).

Leiing og skulen
som organisasjon
(sperjeskjema for lzerarar,
intervju med lzerarar,
Laerar-elev-interaksjon intervju med rektorar,
(sperjeskjema for |zerarar, registerdata)
intervju med lzerarar, sperje- Implementeringskvalitet
skjema for elevar, (sparjeskjema for lzerarar,
observasjon) intervju med leerarar, sparje-
skjema for elevar, observasjon,
digitale loggar)
Klasseromsinteraksjon

Sosialt og fagleg
lzeringsutbyte
(sperjeskjema for

elevar, registerdata) (sperjeskjema for lzerarar,

Laerarar si leering

intervju med lzerarar,

Skulekarakteristikkar, e
digitale loggar)

bakgrunnsinformasjon om
elevar og laerarar
(registerdata, sparjeskjema
for leerarar, sparjeskjema
for elevar)

Figur 1.1 Omrader som er undersgkt og datakjelder som er nytta i CIESL studien

Kva tema studien omhandlar, og kva data som er samla inn, avspeglar klasse-
rommet som ein kompleks arena med samansette prosessar. Sa langt er resultata
fra studien publiserte i 16 vitskaplege artiklar, og fleire er under publisering
(sja oversikt i appendiks). Studien er retta mot leerarar og fokuserer pé korleis
leerarane utever og utviklar leiarskap i klasserommet gjennom interaksjonar
med elevane. Formalet er & forsta betre korleis laerarar kan stotte den faglege og
sosiale utviklinga til elevane. Dei fleste delstudiane har saleis lagt vekt pa laeraren
si rolle i klasseromsinteraksjonane. Til demes har ein undersekt forekomsten
av ulike aspekt ved klasseromsinteraksjonar slik dei er observerte og skdra med
CLASS-S (Westergard, Ertesvdg & Rafaelsen, 2019; Ertesvag & Westergérd, 2017).
Vidare har ein studert laerarane sine eigne rapportar om utvikling av klasse-
romsinteraksjon (Ertesvag, 2019a; Solheim, Ertesvig & Berg, 2018a) og elevane
sine opplevingar av lerarane si stotte og oppfelging (Havik & Ertesvag, 2019;
Havik & Westergard, 2019). Nokre delstudiar har sett pa samanhengen mellom
observert klasseromsinteraksjon og laerarane sine eigne rapportar om trivsel
i jobben, arbeidserfaring og samarbeid (Virtanen, Vaaland & Ertesvég, 2019;
Lerang, Ertesvdg & Virtanen, til vurdering). Andre studiar har sett pa korleis
leerarar leerer (Solheim et al. 2018a; Solheim, Roland & Ertesvég, 2018b), og kva

som motiverer leerarane til 4 utvikle seg innan eit omrade som leiarskap i klasse-
rommet (Solheim, 2019).1 tillegg er det skrive meir enn ti masteroppgéver med
utgangspunkt i data fra CIESL. Ei doktorgradsavhandling er levert til vurdering
(Solheim, 2020) og ei skal leverast varen 2021.

I prosjektperioden har ein forst og fremst lagt vekt pa analysar av resul-
tat fra den enkelte datakjelda for a fa ei inngaande forstaing av kva kunnskap
kvar kjelde bidreg med. I nokon grad har vi begynt a sja data fra ulike kjel-
der i samanheng, som resultat fra observasjonar og sperjeskjema for leerarar
(Lerang et al,, til vurdering; Virtanen et al., 2019) eller fra digitale loggar og
intervju med leerarar. Analysane vil halde fram, med serleg vekt pa a granske
korleis elevane sitt laeringsutbyte heng saman med klasseromsinteraksjon, og
om leerarane si oppleving av skulen som organisasjon eller stress hos laerarar
verkar inn pa relasjonen mellom klasserominteraksjon og elevane sitt sosiale
og faglege leeringsutbyte.

I kapitla i denne boka blir den nye kunnskapen samanstilt og drofta i lys av
teori og tidlegare forsking. I tillegg presenterer og droftar forfattarane resultat
som ikkje tidlegare er publiserte. CIESL-prosjektet har innhenta eit rikt data-
materiale fra norske skular gjennom intervju, observasjonar og digitale loggar.
Dette datamaterialet gir nyttige illustrasjonar til dreftingane av kvantitative data
fra sporjeskjema og observasjonar. I enkelte kapittel nyttar forfattarane slike
illustrasjonar for & kaste lys over samanstillingar og dreftingar av funn i CIESL
og for & drefte funn fra CIESL i samanheng med teori og tidlegare studiar.

Klasseleiing, relasjonar, klasseromsinteraksjon og styrking av undervisnings-
kvalitet er sentrale omgrep og tilneermingar i CIESL-prosjektet. Vi vil derfor
synleggjere og drofte samanhengar og forskjellar mellom desse tilnaeermingane.
Pa den maten vil vi bidra til & konkretisere det komplekse livet i klasserommet
og etablere eit felles utgangspunkt for dei kommande kapitla i boka.

Klasseleiing i eit relasjonelt perspektiv

Klasseleiing handlar om & skape gode vilkar for elevane si faglege og sosiale
leering. Laeraren kan gjennom sitt leiarskap i klassen bidra til a etablere posi-
tive leeringsmiljo der elevane kan konsentrere seg og fa motivasjon for lering.
Leerarar som lykkast pa dette omradet, blir ofte omtalte som autoritative vaksne
som balanserer tydelege forventningar til elevane med interesse og omsorg (t.d.
Ertesvag, 2011; Roland & Vaaland, 2001; Roland, 2012). Forsking indikerer mel-
lom anna korleis laerarar si stotte og organisering av aktivitetar i klasserommet

ser ut til & vere blant dei viktigaste faktorane for a motivere for og fremje fagleg
og sosial leering hos elevane (t.d. Wubbels et al., 2015). I Noreg har politiske
dokument saman med fag- og forskingslitteratur i fleire tiar framheva utvikling
av god klasseleiing som ein sentral del av laerarrolla (t.d. Ertesvég, 2011; Ertesvég
& Havik, 2019; Kunnskapsdepartementet, 2009; 2011).

Definisjonane av klasseleiing er mange og til dels ulike. Felles for mange
av definisjonane er at dei er vide og omfattar mange ulike aspekt. Eit dome
pé ei vid teoretisk forstding av klasseleiing finn vi i den forste Handbook
of Classroom Management. Her definerer Evertson og Weinstein (2006, s.
4) klasseleiing (classroom management) som «dei handlingane ein leerar
utforer for & skape eit miljo som stottar og legg til rette for bade fagleg og
sosial-emosjonell leering» (vir omsetjing). Definisjonen fokuserer pé korleis
handlingane til leeraren paverkar elevane si faglege og sosiale laering gjen-
nom tilrettelegging av leeringsmiljoet, men han gir lite spesifikk informa-
sjon om kva laeraren kan gjere for a fremje elevane si leering. Liknande vide
tilneermingar er til demes utgangspunktet for ein meta-analyse' gjennom-
fort av Korpershoek, Harms, de Boer, van Kuijk & Doolaard (2016). Andre
definisjonar har ei langt snevrare forstaing av klasseleiing, ofte avgrensa
til handtering av elevatferd i klasserommet (t.d. Fauth, Decristan, Rieser,
Klieme & Biittner, 2014; Teddlie, Creemers, Kyriakides, Muijs & Yu, 2006).
Dei legg serleg vekt pa handlingar og strategiar for a forebygge og korrigere
uenskt elevétferd.

I Handbook of Classroom Management ser Pianta (2006) klasseleiing i eit
relasjonelt perspektiv som interaksjonar mellom laerarar og elevar i form av
emosjonell stotte, klasseromsorganisering og leringsstotte. Emosjonell stotte
og klasseromsorganisering ligg neert opptil det ein tradisjonelt har sett pa som
klasseleiing i norsk skule (t.d. Ertesvag, 2011; Ogden, 2015; Roland, 1998; Post-
holm, Midthassel & Nordahl, 2012-2017). I tillegg kan vi forsta leeringsstotte
som stotte til fagleg leering, noko som har vore eit sentralt tema i UiU. Omgrepet
klasseromsinteraksjon, som Pianta med fleire nyttar (Hamre et al., 2013; Pianta,
2006; Pianta, Hamre & Allen, 2012), er saleis neer den forstdinga av omgrepet
klasseleiing vi bruker i norsk skule. Denne relasjonelle forstainga av klasseleiing
legg ogsa Wubbels med fleire vekt pa i andre utgave av Handbook of Classroom
Management (Wubbels et al., 2015).

1 Ein meta-analyse er ein oversiktsstudie over forsking pa eit felt. Meta-analysar summerer opp tidlegare
forsking for & gi eit betre og sikrare heilskapsbilete av eit fenomen.

Relasjonen mellom laerar og elev, og mellom elevar, er viktig i forstdinga
av klasseleiing uavhengig av teoretisk stastad. Mange vil kjenne igjen opple-
vinga av korleis relasjonar mellom menneske paverkar interessa for & bruke
tid saman, viljen til & strekkje seg for andre, onsket om & dra i same retning
og opplevinga av 4 hayre til og trivast saman med andre. Klasseromsforsking
underbyggjer biletet av korleis relasjonen mellom leerar og elev verkar inn pa
atferd og utvikling i klasserommet (t.d. Nordenbo, Larsen, Tiftikci, Wendt &
QOstergaard, 2008; Sabol & Pianta, 2012). Meta-analysar som Cornelius-White
(2007) og Roorda med fleire (2011) har gjennomfert, synleggjer mellom anna
korleis kvaliteten pé leerar—elev-relasjonen heng saman med elevane sitt affek-
tive og kognitive utbyte.

Sjolv om opplevinga av ein god eller darleg relasjon er relativt intuitiv hos
mange, kan relasjonen mellom leerar og elev 0g verke noko abstrakt og vanske-
leg & konkretisere. Relasjonsomgrepet rommar mykje og kan vere vanskeleg &
beskrive i praksis, pa same mate som klasseleiing. For a kunne arbeide med &
utvikle relasjonen mellom laerar og elev ma vi derfor konkretisere innhaldet.
Vi treng eit sprak for a beskrive kva ein relasjon inneheld, vi treng a identifisere
korleis relasjonar kjem til uttrykk i handlingar og atferd, og vi treng a kunne
konkretisere kvaliteten p4 relasjonane, altsa korleis ulike typar relasjonar paver-
kar leering i ulik grad. Klargjering er seerleg viktig i forskinga, men det er og
viktig dersom ein skal vidareutvikle praksis eller utarbeide initiativ for profe-
sjonell utvikling. Ei felles og avklara forstding er avgjerande for & bade forsta,
utvikle og dokumentere eit fenomen.

Interaksjonar som byggjesteinar for relasjonar

I denne boka byggjer vi pa ei forstding av at klasseromsinteraksjonar utgjer det
primere utgangspunktet og katalysatoren for elevane si leering og utvikling.
Det betyr at klasseleiing og relasjonar blir etablerte og haldne ved like gjen-
nom samhandlinga mellom laerar og elev, og mellom elevane i klasserommet.
Ei slik forstding er mellom anna i trad med den utviklingsekologiske teorien
til Bronfenbrenner (1979; 2005) og med tilknytingsteori (Ainsworth, Blehar,
Waters & Wall, 1978).

Utviklingsekologisk teori (Bronfenbrenner & Morris, 1998) framhevar kor-
leis visse hendingar og situasjonar utgjer drivkrafta i utvikling, og séleis dannar
grunnlag for sosialt utbyte pa eit overordna niva. Utbytet kan vere positivt eller
negativt for utvikling og leering.

Det betyr at sma tidfesta interaksjonar dannar grunnlaget for & utvikle rela-
sjonen mellom lerar og elev, mellom laerar og elevgruppe, og mellom elevar.
Ein leerar samhandlar med elevane sine gjennom dialogen i klasserommet,
gjennom organisering og tilrettelegging av aktivitetar og gjennom kroppslege
uttrykk som smil, rersle og blikkontakt. I lopet av ei undervisningsekt skjer
det mange slike korte eller lengre tidfesta motepunkt mellom laerar og elev og
mellom elevar. Tidfesta leerar-elev-interaksjonar pa mikroniva utgjer saleis
byggjesteinane for utvikling av lerar-elev-relasjonar pa makroniva. Dei med-
vitne vala leeraren tek, kan bidra til at leerar—elev-relasjonane blir positive. Til
demes vil interaksjonar som smil og gjensidig glede i klasserommet ofte vere
interaksjonelle uttrykk for ein varm leerar-elev-relasjon. Motsett kan iretteset-
jande blikk og sarkastiske kommentarar vere uttrykk for utrygge laerar—elev-
relasjonar.

Dynamisk systemtenking kan illustrere samanhengane mellom personlege
eigenskapar, interaksjonar, relasjonar og milje.

Miljo

Interaksjon

Leerar- Leerar- Elev- Elev-
karakteristikkar atferd atferd karakteristikkar

Laerar-elev-relasjonar

Figur 1.2 Interaksjon-relasjon, omsett fra Wubbels et al., 2015

Modellen til Wubbels med fleire (2015) byggjer pa ei dynamisk systemtenking
og plasserer étferd, interaksjon og relasjon i ein samanheng. Han illustrerer
korleis eleven og leeraren si atferd saman utgjer leerar-elev-interaksjonen, som
igjen verkar inn pé laerar—elev-relasjonen. Personlege eigenskapar hos eleven og
laeraren péverkar pa same mate bade interaksjonen og relasjonen mellom dei.



